
1.
NODAU AC AMCANION GWASANAETH MABWYSIADU’R RHANBARTH 
Mae Gwasanaeth Mabwysiadu Bae’r Gorllewin yn dymuno adeiladu ar lwyddiant y tri awdurdod lleol i wella perfformiad o ran diwallu anghenion y plant hynny y mae arnynt angen lleoliad parhaol trwy gael eu mabwysiadu trwy gyfuno arferion gorau pob awdurdod yn Wasanaeth Integredig. 
Mae bob partner a rhanddeiliad yn cytuno y dylai dwy egwyddor arweiniol fod yn sail i gydweithio; bod gwneud hynny yn fanteisiol i blant sy’n derbyn gofal ac i fabwysiadwyr, a bod gwasanaeth ar lefel y rhanbarth yn amlwg yn gallu darparu’r gwasanaeth yn fwy effeithlon a hyblyg.   Er bod y perfformiad presennol yn dda, mae’r holl bartneriaid a rhanddeiliaid yn cytuno y gellir ei wella ac mae'n rhaid gwneud hynny, yn enwedig o ran lleihau'r cyfnod bydd yn rhaid i blant a phobl ifanc ddisgwyl i gael lleoliadau mabwysiadu a gwella’r ‘profiad’ ar gyfer darpar fabwysiadwyr, wrth wneud yr ymholiad cychwynnol, yn ystod y broses asesu, wrth gael cymeradwyaeth y panel a pharu lleoliad, a darparu gwasanaethau cymorth yn dilyn mabwysiadu.  
Mae awdurdodau lleol Pen-y-bont ar Ogwr, Castell-nedd Port Talbot ac Abertawe wedi cymeradwyo uno'r gwasanaethau.  
Bydd y Gwasaeth Mabwysiadu yn gwneud y canlynol:
· Cyflawni swyddogaethau gwasanaeth mabwysiadu cenedlaethol ac yn darparu gwasanaeth mabwysiadu cynhwysfawr ar lefel y rhanbarth. 
· Sicrhau cydymffurfiaeth â deddfwriaeth, rheoliadau, safonau gofynnol, gweithdrefnau lleol a’r fframwaith rheoli perfformiad a bennwyd gan Lywodraeth Cymru. 
· Sicrhau fod y gwasanaethau yn cael eu cyflawni'n brydlon ac yn effeithlon ac yn seiliedig ar anghenion asesadwy'r sawl y mae arnynt angen y gwasanaeth. 
· Cynnig cyngor a gwybodaeth i rieni biolegol, plant sydd wedi'u mabwysiadu, a rhieni mabwysiadol a phawb sydd wedi'u heffeithio gan fabwysiadu. 
· Sicrhau fod y sawl sy’n ceisio cymeradwyaeth fel rhieni mabwysiadol yn cael eu croesawu heb ragfarn nac oedi, ac y caiff eu ceisiadau eu hystyried ar sail eu rhinweddau unigol. 
· Datblygu strategaeth recriwtio sy’n sicrhau fod amrywiaeth o leoliadau mabwysiadu ar gael yn y rhanbarth neu trwy law asiantaethau allanol i sicrhau fod lleoliadau ar gael yn brydlon i bob plentyn pan fydd y cynllun lleoli  yn cynnwys mabwysiadu. 
· Sicrhau fod y plentyn yn cael gwasanaeth lleoli â ffocws bendant fel y caiff ei baru'n briodol â all ddiwallu ei anghenion trwy gydol cyfnod ei blentyndod. 
· Os mai mabwysiadu fydd y bwriad i blant, asesir y gofynion ar gyfer eu lleoliad a sicrheir eu bod yn cael eu paru cystal ag y bo modd â darpar fabwysiadwyr, gan wneud pob ymdrech i alluogi grwpiau o siblingiaid i gael eu lleoli gyda'i gilydd pan fydd hynny'n cyd-fynd â'u lles pennaf.  
· Darparu gwasanaeth canfod teulu ar gyfer plant sydd â chynlluniau mabwysiadau, trwy gyfranogi mewn cysylltu lleol, defnyddio Cofrestr Mabwysiadu Cymru a mecanweithiau sy'n cwmpasu'r Deyrnas Unedig gyfan (megis Link Maker) a defnyddio dulliau pwrpasol ar gyfer plant sy'n disgwyl i gael eu mabwysiadu er mwyn gwneud y gorau o gyfleoedd. 
· Ymateb i anghenion di-oed a thymor hir rhieni biolegol, siblingiaid a pherthnasau biolegol eraill sy'n ymwneud â’r mabwysiadu.
· Cynnig gwybodaeth, cyngor ac arweiniad ar draws holl fuddiannau ac anghenion y sawl sy’n ymwneud â mabwysiadu, yn cynnwys categorïau mabwysiadu sydd ddim yn cael eu rheoli gan asiantaethau (e.e. mabwysiadu gan lys-rieni) a mabwysiadu ar draws ffiniau gwledydd.  
· Darparu gwasanaeth cymorth arbenigol ynghylch mabwysiadu ar gyfer bob teulu mabwysiadol newydd, cynnig mynediad i gymorth unigol gan weithiwr mabwysiadu penodedig yn cynnwys gwybodaeth, cyngor a chymorth cyfrinachol dros y ffôn, grwpiau cynnal a grwpiau arbennig ar gyfer plant; mynediad at adnoddau gwybodaeth a rhwydweithiau cymorth eraill a gwasanaeth cylchlythyrau ac e-bostio. 
· Darparu cyngor a chymorth gan weithiwr cymdeithasol i rieni sy’n ymwneud â lleoliadau mabwysiadu sydd ddim yn cael eu rheoli gan asiantaeth, e.e. mabwysiadu gan lys-riant neu berthynas, a phlant sy’n dod i’r Deyrnas Unedig i gael eu mabwysiadu.   Pan wneir cais, darparu asesiad o angheniad er mwyn sicrhau y bydd hynny'n lleoliad parhaol cyfreithlon.  

· Cydweithredu â Byrddau Iechyd ac Addysg i geisio gwneud y canlynol:
· darparu amrywiaeth o wasanaethau cymorth a chyfryngol cyn ac wedi mabwysiadu, ar y cyd â darparwyr o’r sectorau statudol a gwirfoddol
· sefydlu cysylltiadau gwaith effeithiol â rhanddeiliaid allweddol a chydweithredwyr eraill.
· Cynnal cysylltiadau gwaith effeithiol ag Adrannau Gwasanaethau Plant awdurdodau lleol i sicrhau fod swyddogaethau’r asiantaeth mewn perthynas â phlant y mae angen lleoliadau mabwysiadu arnynt yn cael eu cynnal. 
· Defnyddio ac adeiladu ar enghreifftiau o arferion da yn y rhanbarth a hyrwyddo cysondeb, rhagoriaeth a gwelliannau rheolaidd. 
· Cydymffurfio â gofynion archwilwyr ac arolygwyr allanol. 
· Sicrhau fod adborth gan gwsmeriaid a safbwyntiau defnyddwyr gwasanaeth yn cael eu casglu a'u hystyried wrth ddatblygu'r gwasanaeth. 
2. TREFNIADAU I GYNNIG CYMORTH MABWYSIADU
Mae Gwasanaeth Mabwysiadu’r Rhanbarth yn cynnig mynediad at gymorth mabwysiadu ar draws pob agwedd o’r gwasanaeth i bawb sy’n cael eu heffeithio gan fabwysiadu.   Yn ogystal â hyn, mae creu dull o gynnig cymorth mabwysiadu wedi cael ei ddatblygu gan ddefnyddio model cyd-greu i lunio’r gwasanaeth.   
Mewn perthynas â Chymorth Mabwysiadu, bydd y gwasanaeth yn gwneud y canlynol -  
· Ymateb i anghenion di-oed a thymor hir rhieni biolegol, siblingiaid a pherthnasau biolegol eraill sy'n rhan o'r mabwysiadu neu wedi’i effeithio ganddo. 
· Darparu mynediad at amrywiaeth o ddarpariaethau cymorth cyffredinol ynghylch mabwysiadu, megis hyfforddiant yn dilyn cael cymeradwyaeth i fabwysiadwyr, grwpiau cynnal i fabwysiadwyr, plant a grwpiau arbenigol pan fo hynny'n ofynnol, yn cynnwys cyfeirio at wasanaethau a ddarperir gan asiantaethau eraill yn y rhanbarth. 
· Datblygu grŵp o staff medrus sy’n gallu darparu mynediad at gymorth unigol gan weithiwr mabwysiadu penodedig neu wasanaethau therapiwtig wedi’u comisiynu ar gyfer plant, mabwysiadwyr a pherthnasoedd biolegol. 
· Darparu ‘Gwasanaeth Blwch Post Mabwysiadu’ fel y gellir cyfnewid gwybodaeth yn gyfrinachol rhwng plant wedi’u mabwysiadu a’u perthnasoedd biolegol fel y bo'n briodol.
· Hwyslu cyswllt uniongyrchol rhwng plant sydd wedi’u mabwysiadu, eu siblingiaid a’u perthnasoedd biolegol pan fydd cytndeb ‘cyswllt uniongyrchol’ yn ei le. 
· Diwallu anghenion oedolion sydd wedi’u mabwysiadu sy’n ceisio gwybodaeth am eu hanes mabwysiadu a diwallu anghenion pobl eraill sy’n ceisio gwybodaeth am eu perthnasau sydd wedi'u mabwysiadu ac sy'n chwilio amdanynt. 
· Darparu amrywiaeth o wasanaethau cymorth ariannol ar gyfer ymgeiswyr cymwys yn unol â Rheoliadau Lwfansau Mabwysiadu 1991 (ar gyfer lleoliadau sydd eisoes yn bodoli) a Rheoliadau Gwasanaethau Cymorth Mabwysiadu (Awdurdodau Lleol) (Cymru) 2005. 
3. ENW A CHYFEIRIAD Y RHEOLWR
Rheolwr y Rhanbarth
Gwasanaeth Mabwysiadu Bae’r Gorllewin
Canolfan Ddinesig Port Talbot
Port Talbot
SA13 1PJ
Rhif ffôn 0300 365 2222
4. CYMWYSTERAU A PHROFIAD PERTHNASOL Y RHEOLWR
(a)
Cymwysterau  
BSc Cymdeithaseg ac Astudiaethau Cymdeithasol  Cymhwysol - 1983
CQSW ac Astudiaethau Cymdeithasol Cymhwysol - 1986
CMS – 2001
(b)
Profiad


Mae’r Rheolwr yn Weithiwr Cymdeithasol cymwysedig a chofrestredig sydd â 31 mlynedd o brofiad wedi ymgymhwyso fel ymarferydd gofal plant a 21 mlynedd o brofiad o reoli, Plant sy'n Derbyn Gofal, Diogelu, Ôl-ofal a gwasanaethau wedi’u rheoleiddio.  Yn Ionawr 2014, cafodd y rheolwr ei secondio i gynorthwyo i ddatblygu a gweithredu Gwasanaeth y Rhanbarth, a chafodd ei benodi fel Rheolwr y Rhanbarth yn Rhagfyr 2014.   
5. NIFER Y STAFF A GYFLOGIR GAN YR AWDURDOD AT DDIBENION GWASANAETH MABWYSIADU’R AWDURDOD A’U CYMWYSTERAU A’U PROFIAD PERTHNASOL. 
Siart Strwythur Staffio – gweler isod

GWASANAETH MABWYSIADU BAE’R GORLLEWIN
STRWYTHUR WBAS -  MEDI 2018






























6.
STRWYTHUR CYFUNDREFNOL Y GWASANAETH MABWYSIADU
Mae’r Datganiad o Ddiben hwn wedi cael ei baratoi yn unol â gofynion Rheoliadau a Chanllawiau Asiantaethau Mabwysiadu (Cymru) 2007 ac mae’n cyflawni dyletswyddau a chyfrifoldebau’r Asiantaeth fel yr amlinellir hwy yn Safon 1 Safonau Gofynnol Cenedlaethol ar gyfer Gwasanaethau Mabwysiadu Awdurdodau Lleol yng Nghymru, a gyhoeddwyd gan Gynulliad Cenedlaethol Cymru o dan Adran 49 Deddf Safonau Gofal 2000. 
Fe wnaeth Adran 170 Deddf Gwasanaethau Cymdeithasol a Llesiant (Cymru) 2014 ychwanegu Adran 3A at Ddeddf Mabwysiadu a Phlant 2002, ac fe wnaeth hynny roi grym i Weinidogion Cymru i gyfrwyddo awdurdodau lleol yng Nghymru i sefydlu partneriaethau rhanbarthol gyda'i gilydd, ac amlinellir hynny yng Nghyfarwyddiadau Deddf Mabwysiadu a Phlant 2002 (Trefniadau Mabwysiadu ar y Cyd) (Cymru) 2015. 
Yn unol ag Adran 3A, mae Cynghorau Pen-y-bont ar Agowr, Castell-nedd Port Talbot ac Abertawe wedi sefydlu Gwasanaeth Mabwysiadu Rhanbarth Bae’r Gorllewin, a Chyngor Abertawe yw’r awdurdod sy’n cynnal y gwasanaeth.  Mae Awdurdodau Lleol yn gyfrifol am ansawdd y Gwasanaeth Mabwysiadu trwy gyfrwng Trefniadau Penodedig.  

Mae gan bob Awdurdod Lleol swyddog arweiniol ac mae Bwrdd Rheoli yn goruchwylio gwaith y Rhanbarth.  Mae’r Bwrdd Rheoli yn cynnwys cynrychiolwyr o’r sectorau Iechyd ac Addysg a’r sector gwirfoddol.  Mae’r Bwrdd Rheoli yn atebol i’r Gwasanaeth Mabwysiadu Cenedlaethol trwy gyfrwng cynrychiolaeth gan Bennaeth y Gwasanaeth yng nghyfarfodydd Grwp Ymgynghorol y Gwasanaeth Mabwysiadu Cenedlaethol a thrwy gynrychiolaeth gan Aelodau Etholedig yng nghyfarfodydd y Bwrdd Llywodraethu.  
Mae Gwasanaeth Mabwysiadu Bae’r Gorllewin yn un o bum grŵp mabwysiadu cydweithredol rhanbarthol, ac ar y cyd â’r Gwasanaeth Mabwysiadu Gwirfoddol, maent yn cydweithio i ddarparu gwasanaethau mabwysiadu ar draws Cymru, sef Gwasanaeth Mabwysiadu Cenedlaethol Cymru. 

Mae swyddogaethau asiantaethau mabwysiadu’r tri awdurdod lleol wedi cael eu dirprwyo’n ar y cyfan i Wasanaethau Mabwysiadu Bae’r Gorllewin trwy sefydlu Cytundeb Partneriaeth Rhyngasiantaethol y Rhanbarth.   Caiff perfformiad y gwasanaeth ei fonitro trwy gyfrwng mecanweithiau rhyngwasanaeth a chasglu data trwy gyfrwng Fframwaith Perfformiad y Gwasanaeth Mabwysiadu Cenedlaethol.    

Caiff y gwaith strategol ac ymarferol o redeg Gwasanaeth Mabwysiadu Bae'r Gorllewin ei oruchwylio gan Reolwr y Rhanbarth a thri rheolwr gweithredol.  
Rhennir y gwasanaeth yn bedwar tîm gweithredol -  

1. Cefnogi Busnes 

2. Olrhain Gefeilliaid a Chanfod Teuluoedd ar gyfer plant
3. Recriwtio ac Asesu Mabwysiadwyr 

4. Cymorth Mabwysiadu
Lleolir pob tîm yn Port Talbot. 
7.
Y SYSTEM I FONITRO AC ARFARNU'R GWASANAETH MABWYSIADU. 
Mae’r gwaith o fonitro’r gwasanaeth mabwysiadu yn cynnwys sawl agwedd.   

· Partneriaethau a Bwrdd Rheoli 
Bydd y Bwrdd Rheoli yn cael cyflwyniadau data chwarterol ac adroddiadau cysylltiedig gan y gwasanaeth, ac mae'r rheiny yn cyd-fynd â dangosyddion perfformiad y Gwasanaeth Mabwysiadu Cenedlaethol.  Yn ychwanegol, anfonir adroddiadau meintiol misol at y tri Phennaeth Gwasanaeth.  Bydd hyn yn monitro cyflawniadau misol, chwarterol a blynyddol mewn cymhariaeth â’n perfformiad yn ystod y flwyddyn flaenorol.  
Mae’r gwasanaeth yn darparu adolygiad blynyddol o’r gwasanaeth ac mae’n darparu gwerthusiadau bob hanner blwyddyn a blynyddol o’r gwasanaeth i dîm canolog y Gwasanaeth Mabwysiadu Cenedlaethol. 
Mae cyfarfodydd cydgysylltu chwarterol â rheolwyr o’r tri awdurdod lleol yn caniatáu i'r gwasanaethau gael ei fonitro'n rheolaidd, cydweithio a phennu agenda gwella.
Cynhelir cyfarfodydd bob 6 mis â chydweithwyr o wasanaethau Addysg ac Iechyd sy'n caniatáu i'r gwasanaeth gael ei ddatblygu ac yn caniatáu i unrhyw faterion yn ymwneud ag arferion gwaith gael eu nodi a'u datrys.
Mae Gwasanaeth Mabwysiadu Bae’r Gorllewin yn cyfrannu’n weithgar at y gwaith o greu hunaniaeth i’r Gwasanaeth Mabwysiadu Cenedlaethol ac at y gwaith o greu arferion a datblygiadau gwasanaethau ledled Cymru er mwyn ail-lunio a diwygio gwasanaethau mabwysiadu. 
· Staff
Mae staff y gwasanaeth yn parhau i fod wedi’u cyflogi gan eu hawdurdod lleol gwreiddiol, ac felly, mae telerau ac amodau penodol eu hawdurdod lleol eu hunain yn berthnasol iddynt.   Felly, mae’n ofynnol i reolwyr weithredu polisi a gweithdrefnau bob awdurdod lleol sy’n berthnasol i aelodau staff unigol. 
Ceir hyfforddiant rheolaidd i staff mewn meysydd sy’n gysylltiedig â’u gwaith, a darperir hynny gan bob un o’r tri awdurdod lleol.   Bydd hyn yn annog staff i gyfranogi yn eu Datblygiad Proffesiynol Parhaus eu hunain ac mewn hyfforddiant a datblygu wedi ymgymhwyso.  Yn ychwanegol i hyfforddiant gan yr awdurdodau lleol, mae rhaglen o hyfforddiant pwrpasol dros gyfnod o ddwy flynedd sy'n ceisio datblygu hunaniaeth therapiwtig y gwasanaeth mabwysiadu. 
Bydd staff gwaith cymdeithasol yn cael sesiynau goruchwylio misol. 
Bydd staff cefnogi busnes yn cael sesiynau goruchwylio chwarterol. 
Caiff staff eu gwerthuso’n flynyddol. 
Datblygir ymwybyddiaeth trwy brosesau hyfforddiant sefydlu a goruchwylio o bolisïau a gweithdrefnau priodol yn ymwneud â diogelwch ac ymddygiad staff. 

· Polisïau a Gweithdrefnau
Gweithredir polisïau corfforaethol ble bo’n berthnasol.
Caiff polisïau a gweithdrefnau eu creu a’u diweddaru yn unol â datblygiadau yn genedlaethol a thrwy weithredu proses TG a chasglu data sy’n gadarn.  
Mae angen i arferion effeithiol sydd eisoes wedi'u sefydlu gael eu hymgorffori mewn polisiau a gweithdrefnau ysgrifenedig.   

Pan gaiff hyn ei gwblhau, caiff y polisïau a'r gweithdrefnau hyn eu hadolygu'n flynyddol.
Mae ein dull o reoli data personol yn fater pwysig i ni.   Darllenwch ein Datganiad ynghylch Gwarchod Data a Phreifatrwydd:  Gwybodaeth a ddarperir o dan GDPR Erthyglau 13 ac 14
8.
GWEITHDREFNAU I RECRIWTIO, PARATOI, ASESU, CYMERADWYO A CHYNORTHWYO DARPAR RIENI MABWYSIADOL

· Caiff y cyswllt cyntaf â’r gwasanaeth, sut bynnag y gwneir hynny, ei gofnodi ar y system TG fel ymholiad.   
· Byddir yn anfon gwybodaeth ysgrifenedig am fabwysiadu at ymholwyr ac yn eu gwahodd i gofrestru eu diddordeb a rhannu gwybodaeth bersnol gan ddefnyddio ffurflen safonol.    Ar ôl cael eu mynegiant o ddiddordeb, cynigir ymweliad cychwynnol i ymholwyr.
· Yn dilyn yr ymweliad cychwynnol, bydd y Gweithiwr Cymdeithasol yn gwneud argymhelliad a rhennir hynny â’r ymholwyr. Gwneir penderfyniad gan y Rheolwr Mabwysiadu ynghylch pa mor briodol fyddai symud ymlaen i wneud cais.   

· Pan fydd dilyniant wedi ymholiad, anfonnir ffurflen sgrinio cyn asesu at ddarpar ymgeiswyr, a phan fydd hon wedi cael ei llenwi a’i dychwelyd, caiff ei defnyddio fel eu cais a bydd yn hwyluso gwiriadau statudol rhagarweiniol, ac yn nodi’r ymgeiswyr hynny y gallai materion cyfreithiol neu iechyd eu hatal rhag cyflwyno cais neu ymgeisio’n llwyddiannus. 
· Clustnodir y cais i Weithiwr Cymdeithasol yn unol â baich gwaith y tîm.    

· Os na fydd y gweithiwr hwn yn aelod parhaol o’r tîm, hynny yw, wedi’i gomisynu i wneud yr asesiad yn unig, penodir aelod o’r tîm fel cyswllt ar gyfer yr ymgeiswyr ac i oruchwylio’r asesiad, a bydd hynny’n cynnig sefydlogrwydd a swyddogaeth sicrwydd ansawdd ychwanegol. 
· Yna, bydd yr asesu'n cychwyn gan ddefnyddio Ffurflen Adroddiad Darpar Fabwysiadwyr (PAR) BAAF (Cymdeithas Mabwysiadu a Maethu Prydain) (ffurflenF yn flaenorol) a gwneir unrhyw wiriadau neu ymholiadau ychwanegol.  

· Mae hyfforddiant yn ofynnol a darperir hynny trwy raglen hyfforddiant 4 diwrnod sy’n cael ei rhedeg bob dau fis, fel y gall cyfranogwyr gyfranogi yn hyn cyn, yn ystod, neu'n fuan wedi'r broses o asesu.    Byddwn yn annog darpar fabwysiadwyr sy’n rhoi cynnig arall arni i fynychu cwrs byr sydd wedi’u lunio’n benodol i ddatrys y materion perthnasol. 
· Caiff unrhyw aghysonderau a hepgoriadau eu datrys trwy oruchwyliaeth gan weithwyr achosion, gan y Panel Mabwysiadu a’r sawl sy’n gwneud penderfyniadau yn yr Asiantaeth. 
· Pan fydd yr asesiad wedi’i gwblhau, bydd yr ymgeiswyr yn cael copi a bydd ganddynt 28 diwrnod i ymateb gan nodi unrhyw addasiadau byddant yn dymuno eu gwneud.   Ar ôl gwneud hyn, cyflwynir yr adroddiad i’r Panel Mabwysiadu.   Os caiff y cais ei argymell gan y panel a’i gymeradwyo wedi hyn gan y sawl sy’n gwneud y penderfyniad, cynigir cymorth yn dilyn cymeradwyaeth trwy gynnal cysylltiad â’r Gweithiwr Cymdeithasol sy’n asesu neu ag aelod o’r tîm cyswllt. 
· Caiff y mabwysiadwyr eu cofrestru’n syth ar Gofrestr Mabwysiadu Cymru a byddant yn parhau i gael eu hystyried i fabwysiadu plant ym Mae’r Gorllewin.   Wedi tri mis, os na wneir unrhyw gysylltiadau, caiff mabwysiadwyr eu cyfeirio at Gofrestr Mabwysiadu Cymru at ddibenion gwneud cysylltiadau, ac at Link Maker os byddant yn dymuno.   Bydd y gweithiwr cymdeithasol mabwysiadu yn parhau i gyfranogi, a bydd yn cynnig cymorth i fabwysiadwyr yn ystod y broses o baru, ac ar ôl gwneud y lleoliad, a bydd yn cyflawni'r gofyniad i lunio adroddiad Atodiad A ynghylch y mabwysiadwyr ar gyfer y llys. 
· Caiff yr angen am Wasanaethau Cymorth Mabwysiadu ei ystyried yn ystod unrhyw gam o'r cynllun ar gyfer y plentyn pan ddaw mabwysiadu yn bosibilrwydd.   Felly, bydd gwasanaeth priodol yn ei le ar adeg lleoli’r plentyn neu erbyn adeg caniatau’r Gorchymyn Mabwysiadu, yn dibynnu ar beth sy'n ofynnol. 
9. 
CYNGHORYDD GWASANAETHAU CYMORTH MABWYSIADU
Rhennir rôl Cynghorydd Gwasanaethau Cymorth Mabwysiadu rhwng dau reolwr. Un o’r rhain yw'r Rheolwr Olrhain Efeilliaid a Chanfod Teuluoedd, sydd â'r prif gyfrifoldeb am blant.  Yn ychwanegol, bydd y Rheolwr Cymorth Mabwysiadu yn gyfrifol am gymorth mabwysiadu yn dilyn caniatáu gorchymyn mabwysiadu. Caiff anghenion plant i gael cymoth mabwysiadu eu hasesu fel rhan o'r broses paru a lleoli sydd wedi'i chynnwys yn y cynllun cymorth mabwysiadu, a chaiff y rhain eu harchwilio gan banel mabwysiadau a'r sawl sy'n gwneud penderfyniad ynghylch y plentyn yn yr asiantaeth.   Yn dilyn rhoi'r gorchymun mabwysiadu, caiff cymorth mabwysiadu ei asesu ar gais, ac mae amrywiaeth o wasanaethau cymorth mabwysiadu ar gael, yn cynnwys cymorth cyffredinol, cymorth wedi'i dargedu, a chymorth gan arbenigwyr.      

10.
CRYNODEB O’R DREFN GWEITHREDU CWYNION
Mae’r drefn gweithredu cwynion yn mynnu fod staff yn ceisio datrys cwynion yn anffurfiol pan fo hynny'n briodol.   Fodd bynnag, pan fydd angen ymateb yn ffurfiol i gwynion, mae polisi, gweithdrefnau a gwybodaeth eglur ar gael i gynnig arweiniad.  Bydd cwynion sy'n ymwneud yn benodol â Bae'r Gorllewin sylw gan reolwr y gwasanaeth sydd â chyfrifoldeb am y meysydd dan sylw neu gan Reolwr y Rhanbarth.   Pan fydd angen addasu polisïau a gweithdrefnau mewn ymateb i ganlyniad cwynion, mae dulliau yn eu lle i amlygu meysydd penodol i’w newid.   Pan fydd y gwasanaeth yn cael cwyn sy'n ymwneud ag un o'r tri awdurdod lleol, caiff y gŵyn ei hanfon at yr adran gwynion fel y gallant ymateb iddi.   Caiff yr holl gwynion eu cofrestru â’r awdurdod lleol sy’n cynnal y gwasanaeth.
Mae’r asiantaeth mabwysiadu yn cydymffurfio’n llawn â Threfniadau Sylwadau a Chwynion Cynghorau Pen-y-bont ar Ogwr, Castell-nedd Port Talbot ac Abertawe – Adrannau 24d a 26 Deddf Plant 1989, a Deddf Gwasanaethau Cymdeithasol Awdurdodau Lleol (Trefn Gweithredu Cwynion) 1970.  
11.
CYFEIRIAD A RHIF FFÔN Y SWYDDOG PRIODOL YN Y CYNULLIAD CENEDLAETHOL
CYFEIRIAD 

AGGCC
Swyddfa Rhanbarth De Orllewin Cymru
Adeiladau'r Llywodraeth
Teras Picton
Caerfyrddin
SA31 3BT
Rhif Ffôn 0300 7900 126
CYFEIRIAD A RHIF FFÔN COMISIYNYDD PLANT CYMRU

Comisiynydd Plant Cymru
Tŷ Ystumllwydarth
Ffordd Phoenix
Llansamlet
Abertawe
SA7 9FS

Rhif ffôn: 01792 765600

Diweddariad:   31 Awst 2018
Rheolwr y Rhanbarth


37 awr





Cefnogi Busnes


Vacant BCBC


18.5 awr





Cefnogi Busnes


Vacant CCS


37 awr





Cefnogi Busnes


Rebecca Evans NPT


37 awr





Rheolwr y Tîm Cefnogi Busnes. Perfformiad a Marchnata


37 awr





Rheolwr y Tîm Olrhain Gefeilliaid / Canfod Teuluoedd


37 awr





Rheolwr y Tîm Cymorth Mabwysiadu 37 awr





Rheolwr y Tîm Recriwtio ac Asesu


37 awr





Uwch Weithiwr Cymdeithasol – Dirprwy Reolwr         37 awr





Uwch Weithiwr Cymdeithasol


37 awr





Uwch Weithiwr Cymdeithasol


37 awr





Cefnogi Busnes


 37 awr





Uwch Weithiwr Cymdeithasol


37 awr





Gweithiwr Cymdeithasol


37 awr





Gweithiwr Cymdeithasol


37 awr





Cefnogi Busnes


 37 awr





Gweithiwr Cymdeithasol


37 awr





Gweithiwr Cymdeithasol


37 awr





Gweithiwr Cymdeithasol


37 awr





Cefnogi Busnes


 37 awr





Gweithiwr Cymdeithasol


37 awr





Gweithiwr Cymdeithasol


26 awr





Gweithiwr Cymdeithasol


37 awr





Cefnogi Busnes


 29 awr





Gweithiwr Cymdeithasol


37 awr





Gweithiwr Cymdeithasol


37 awr





Gweithiwr Cymdeithasol 


37 awr





Cefnogi Busnes


 37 awr





Gweithiwr Cymdeithasol


37 awr





Gweithiwr Cymdeithasol


18.5 awr





Gweithiwr Cymdeithasol


30 awr





Cefnogi Busnes


 37 awr





Gweithiwr Cymdeithasol


37 awr





Gweithiwr Cymdeithasol


18.5 awr





Gweithiwr Cymdeithasol


30 awr





Cefnogi Busnes


 18.5 awr





Gweithiwr Cymdeithasol


30 awr





Gweithiwr Cymdeithasol


30 awr








